
hanyo mamakan daun-daun,
makan nasi tidak pandai,
apo lai makan gulai ayam,
itu pantangan kambiang bana.

Damikianlah nan alah tajadi,
gampai tajadi paparangan,
kutiko tadanga kaba baritonyo,
ado muncul saurang pahlawan,
pahlawan bakudo sangaik gagah,
lah tibo firasat dek, Salendang.

Satiok hari alah siang,
dipareso puti dalam taman,
biri-biri nan tidak kalihatan,
antah kamano garan painyo.

Bak itulah pado hari nan katigo,
Si Domba alah bamain kadalam taman,
puti Salendang didalam biliak,
baru sajo si Domba turun kahalaman,
inyo maintai elok-elok,
di tinjau dari jauah sajo,
manyuruak Puti dibaliak bungo,
diliheknyo saralo korenah lakinyo,
lah pai si Domba kabaliak bungo,
iyo sabatang bungo kamuniang,
ado sabanta antaronyo,
lah tampak surang anak mudo,
gagah nan bukan alang-alang,
bajalan ba lambek-lambek,
</poem>

